
ԵԿԱՏԵՐԻՆԱ ԽԱՉԱՏՐՅԱՆ 

ՀԱՎԱՏ ԱԽԵՎՈ ՒԹՅԱՆ ԿՐՈՆԱՀՈԳԵԲԱՆԱԿԱՆ 
ՀԱՅԵՑԱԿԵՏԵՐԻ ՇՈՒՐՋ 

Յուրաքանչյուր կրոնի կարևորագույն պայմաններից մեկը նրանում ի-
րական կամ մտացածին օրինակելի այնպիսի օբյեկտների առկայությունն 
է, որոնց մասին պատումները կոչված լինելով արտահայտելու տվյալ կրո-
նական ուղղության քարոզած գաղափարները՝ կհամապատասխանեն այդ 
կրոնի՝ կատարյսղ մարդու մասին պատկերացումներին: Բազմաստվածութ-
յան պայմաններում որպես ընդօրինակման արժանի՝ հանդես Լին գափս 
բազմաթիվ աստվածներ ու աստվածություններ, Հին Հունաստանում՛ այն 
հերոսները, որոնք, ըստ առասպելների, ծնված Էին աստվածների և մարդ-
կանց միջև ամուսնություններից: Քանի որ քրիստոնեության և իսլամի հիմ-
քում դրված Է հավատն առ միակ Աստված, և այլ աստվածների գոյությունը 
բացառված Է, ուստի այս կրոններում որպես օրինակեփ անձինք ներկայա-
նում Էին սրբերը՝ դիցաբանական կամ պատմական կերպարներ, որոնք ի-
րենց ալջ կյանքն ի սպաս են դրել Բարձրյալին ծառայելուն և աչքի ընկել ա-
ռանձնահատակ աստվածապաշտությամբ: 

Քրիստոնեական ավանդույթում կանոնակարգված սրբերին կարելի Է 
տարադասել երկու խմբի՝ հանուն հավատքի իրենց կյանքը զոհած նահա-
տակների և աշխարհիկ կյանքից կամավոր հրաժարված ճգնավորների: 

Հաճախ, ճգնակյացի կենսաձևն ընտրած անձինք այնքան Էին նվիրվում 
Աստծուն, որ չբավարարվելով հասարակական կյանքից հեռանալով՝ իրենց 
ենթարկում Էին հոգեբանական և ֆիզիկական զանազան այնպիսի սահմա-
նափակումների, որոնք ոչ միայն գերազանցում Էին մարդկային օրգանիզմի 
հնարավորությունները, այլև հակասում Էին մարդու կենսագոյության տար-
րական օրենքներին: Վարքաբանական երկերում առավել հաճախ հիշա-
տակվում են հետևյալ ինքնազրկանքները՝ սննդի խիստ սահմանափակումը, 
ալջ կյանքի ընթացքում միևնույն հագուստը կրելը, քնից հրաժարվելը և 
այլն: 

ճգնակյացների մեջ առանձնահատուկ խավ Էին կազմում այն ճգնա-
վորները,'ովքեր գիտակցաբար հրաժարվում Էին հասարակության հետ խե-

լամիտ վարքագծով առնչվելուց: Քրիստոնեության մեջ նման նվիրյալները 
կոչվեցին հւսվատախեեր (юродивые) : 

Այս երևույթը միայն քրիստոնեությանը չէ յարահասաւկ. գեռ Հին Հու-
նաստանում, անտիկ պպիսների ճգնաժամի պայմաններում գործում էր կի-
նիկների դպրոցը, որը բարոյական և իրավական նորմերը շրջանցելով՝ նա-
խընտրում էր ճգնակյացի կենսակերււլը: Այս դպրոցի ամենավառ ներկայա-
ցուցչի' Դիոգենեսի անվան հետ է կապված ապատիայի՝ աշխարհի բոլոր 
երևույթների հանդեպ արհամարհանքի գաղավաւբը, որն առաջնաւին դեր է 
ունեցել հատկապես հավատախևւււթյան մեջ: 

ճ գ ն ա կ յ ա ց ն ե ր ի մեկ այլ խումբ էին կազմում հիմնոաւփեստները, որոնց 
հետ, X V ե լ . անգլիացի հետազռտոդ Ջիլ Ֆլեթչեբի կարծիքով, ժամանակին 
զրույցներ է ունեցել Ալեքսանդր Մակեդոնացին՛: 

Խենթությունը հոգեկան խանգարման վիճակ է և դրսևորվում է այդ հի-
վանդությամբ տառապողների յուրաքանչյուր արարքում: Հետևաբար, խենթ 
ձևացող և այդ իսկ պատճառով համապատասխան վարքագիծ դրսևորող 
հավատախևերին դժվար չէր նկատել մարւլկանց բւսզմաթյան մեջ: Ուշադ-
րություն չւրսբձնելով ամառային տապին և ձմեռվա ցրտին՝ նրանք շրջում 
էին կիսամերկ (երբեմն նույնիսկ՝ բոլորովին մերկ)՝ անտրտունջ դիմակայե-
լով բոլոր դժվարություններին: Իրենց նման ինքնատանջանքների ենթար-
կելով՝ հավատախևերը համոզված էին, որ այդ ամենն աստվածահաճո է, և 
կրած բոլոր գրկանքների դիմաց նրանք փոխհատուցման կարժանանան 
դրախտում: Օրինակ, X V ^ մռսկովյան հավատախև Մաքսիմը հաճախ 
կրկնում էր. " Թ ե և դ ա ժ ա ն է ձմեռը, սակայն քադցր է դրախտը" : 

Ակադեմիկոս Դ . Լ ի խ ա չ ո վ ի կարծիքով, քրիստոնեական հավա-
տախևությունը զուտ ռուսական երևույթ է, քանի որ այդպիսիք չեն եղել ո՛չ 
Ուկրաինայում, ո՛չ էլ Բելառուսում: Կաթոլիկ աշխարհում ևս հավա-
տախևությունը բացակայում է 3 : 

Ռուսաստանում հավատախևերը, ինչպես և աղքատները մեծ մասամբ 
բնակվում էին եկեղեցիների շրջակայքում: Այն մասին՝ արդյո՞ք նրանք 
զբաղվում էին մուրացկանությամբ, թե ոչ, կա երկու հակադիր կարծիք (սա ի 
միջի այլոց , քանի որ այս հայեցակետը չի վերաբերվում մեր խնդրո առար-
կային): 

Ուղղափառ եկեղեցին սկգբում հավատախևերի հանդեպ ցուցաբերում էր 
հանդուրժտլական վերաբերմունք: Նրանցից շատերը, ինչպես արդեն նշե-
ցինք, սրբացման էին արժանացել : Գռյություն ունեին նույնիսկ պալատա-
կան հավատախևեբ, որոնց ղերը շատ նման էր եվրոպական թագավորների 
ծաղրածուների կարգավիճակին: Իրավիճակը կտրուկ վախվեց Պետրոս 1-ի 
ժամանակ, որն, ինչպես հայտնի է, ձգտում էր "պատուհան բացել դեպի Եվ-
րոպա", իսկ հավատախևությունը խոչընդոտ էր հանդիսանում այդ ծրագրի 
իրականացման ճանապարհին, ք ա ն ի որ քննադատաբար էր վերաբերվում 
իշխանավորների ձեռնարկած քայլերին: Պետրոս Մեծն արգելեց այս 

երևույթը՝ բոլոր հավատախևերին հայտարաբեւով "ձևական դիվահարված-
ն ե ր " ' : 

Հավատա]սևւ1ւթյունն աոկա է նաև իսլամում, որտեղ նրանք հայտնի են 
օրա/ա-յե մաջանին՝ «իմաստուն խենթեր», մաջզսւբան «[Աստծո սիրով] 
գերվածներ» և ւսյւ անվանումներով: 

Նրանք նույնպես, ինչպես և քրիստոնյա հավատախևերը, հասարակ 
մարդկանցից տարբերվում էին արտաքին տեսքով ու պահվածքով: 

Եվ քրիստոնեության մեջ, ե՛ւ իսլամում հավատախեերից շատերը թեև 
հրաժարվում էին խելականոն պահվածքից, այդուհանդերձ, օ ժ տ վ ա ծ էին ոչ 
սովորական մտավոր կարողություններով: Այդ են վկայում բազում պա-
տումներում ավանղված նրանց իմաստուն խոսքերն ու խորհուրդները: Բա-
ցի այղ, հավատախեերից շատերն ի հայտ էին բերում հրաշք գործելու ձիրք, 
ինչը, կրոնական պատկերացումներով, առ նրանք աստվածային սիրո 
բարձրագույն դրսևորումներից է: 

"Իմաստուն խենթերի" շարքին է պատկանում X-XTipj. հայտնի պարսիկ 
միստիկ բանաստեղծ Բ ա բ ա Թ ա հ ե ր Համադասին, որն իր մերկության 
պատճառով ստացե] է Օրյան («մերկ») անվանումը: Ն ր ա ն նույնպես վե-
րագրվում են պուշ հրաշագործություններ: Օրինակ, ձմռանը նրան ա յ ց ե լ ա ծ 
մի դերվիշ նկատում է, որ թեև ողջ շրջապատը ձ յունապատ է, սակայն Թ ա -
հերի շուրջ գետինը չոր է: Դերվիշի զարմանքը կրկնապատկվում է, երբ հա-
մատեղ աղոթքից հետո Բ ա բ ա Թահերը տարբեր ուտեստներով սեղան է 
պատրաստում, մինչդեռ, դերվիշի պատկերացմամբ, նա նույնիսկ հացի մի 
կտոր պիտի չունենար 5 : 

Կամավոր զրկանքների ծայրահեղ բացասական ազդեցությունը նյար-
դային համակարգի վրա մարդուն ոչ հազվադեպ հասցնում էր խելահեղութ-
յան , այսինքն' կարող էր վերածվել իսկական մտավոր խ ա ն գ ա ր մ ա ն : Դ ա 
առավելապես վերաբերում է միստիկական ուղղությունների ներկայացու-
ցիչներին, քանի որ միստիցիզմն ինքնին ենթադրում է ոչ ս տ ա ն դ ա ր տ մտա-
ծողություն և վարվելակերպ: 

Կ.Կազանսկին, որը դեռևս դարասկզբիս զբաղվում էր սուֆիզմի հոգե-
պատոլոգիական հայեցակետերի ուսումնասիրությամբ, այն կարծիքն է 
հայտնել, որ ինչպես անհնար է որոշել առողջ ու հիվանդ օրգանիզմների 
սահմանը, այնպես էլ հնարավոր չէ նկատել, թե երբ է տեղի ունենում անցու-
մը մարդկային նորմալ մտածելակերպից դեպի երևույթների ու ա շ խ ա ր հ ի 
մի՛ստիկական ընկալմանը 6 : 

Բնութագրելով սուֆի դերվիշներին, նույն հեղինակը նշում է, որ նրանք 
«միշտ կ ա ն գ ն ա ծ են խենթության եզրին» 7 : Ա յ դ վիճակը Կազանսկին բա-
ցատրում է արտաքին աշխարհի տպավորությունների սակավությամբ, ինչը 
կամավոր զրկանքների, այլ խոսքերով՛ հավատախևության արդյունք է: 

Ե՛վ ակամա, ե՛ւ կ ա մ ա դ ր վ ա ծ խենթությունը դրսևորվում էր միևնույն վար-
քով, միայն այն տարբերությամբ, որ երկրորդ դեպքում հ ա վ ա տ ա խ և ի պահ-

վսւծքը մ տ ա ծ վ ա ծ խելահրաժաբման արդյունք էր լինում: Երբեմն նրանց 
նմանության պատճառով քրիստոնեության մեջ սխալմամբ հասարակ խեն-
թերը, որպես հավատախև, դասվել են սրբերի կարգը: Չ ի բացառվում, ոը 
սուֆիզմում նույնպես վարքաբանական երկերում որոշ խենթեր թյուրիմա-
ցաբար ներկայացվել են որպես սուֆիներ: Այս հարցի պարզաբանումը 
դժվարանում է նրանով, որ միջնադարյան վարքագիրները որևէ սուֆիի 
կյանքին ու վարքին անդրադառնալիս, հաճախ մեկ այլ վարքագրության 
սյուժե կամ դրվագ զետեղում էին այդ սուֆիի վարքագրության մեջ: Բացի 
այդ, հայտնի են դեպքեր, երբ որոշ սսւֆինեբ ընկալվել են որպես «իմաս-
տուն խենթեր»: 

Պատճառն այն է, որ սուֆինեբից շատերի արարքները, դատելով ըստ 
վարքաբանական գրականության տեղեկությունների, կարծես, զուրկ են 
տրամաբանական իմաստից: Ոչ հազվադեպ, դա հիմք էր տալիս նրանց դա-
սել «իմաստուն խենթերի» խմբին: Այսպես, ժամանակակից խոշոր սսւֆիա-
գետ Աբդ-օլ-Հոսեյն Զառռինքուբն անդրադառնալով «իմաստուն խենթե-
րին»՝ նրանց թվում նշում է նաև առաջին կին սսւֆի Ռաբիա Ադավիային: 
Ռաբիային այս խավին դասելու համար, հեղինակը հիմնվում է մի ավան-
դության վրա, ըստ սրի մի օր Բասրայսւմ Ռաբիային տեսնում են՝ ձեռքին 
ջահ վազելիս: Այն հարցին, թե ուր է ձտապում, նա պատասխա նամ է, որ 
գնում է դժոխքն ու դրախտն լարելու, որովհետե սերը չէ մարդկանց՝ Աստ-
ծուն հնազանդվելու պ ա տ ճ ա ռ ը : 

Եվ քանի որ առաջին հայացքից այս արարքն անտրամաբանական և 
անհասկանալի է թվացել, այդ կինը թյուրիմացաբար ընկալվել է որպես «ի-
մաստուն խենթ» : Բ ա յ ց միջնադարյան վարքերում, ուր Ռաբիայի անունր 
բավականին հ ա ճ ա խ է հանդիպում, չկա որևէ հիշատակում նրա՝ հավա-
տ ա խ ե լինելու մասին: 

Բազմաթիվ ճգնավորների սրբերի կարգը դասելով, եկեղեցին նրանց հի-
շատակը նշում է հատուկ տոներով: Դ ա ևս վկայում է այն մասին, թե ինչպի-
սի կարևոր տեւլ էր հատկացնում պաշտոնական կրոնը սուրբ նվիրյալնե-
րին: 

Իսլամում սրբերի կանոնակարգման ինստիտուտը բացակայում է, սա-
կայն «իմաստուն խենթեր» Բաելույխ Օչայանի, Սպման-ե Սաբախսիի ե ու-
րիշների մասին մեզ հ ա ս ա ծ ավանդապատումները իրենց շրջապատում 
նրանց վ ա յ ե լ ա ծ մեծ հեղինակության վառ ապացույցն են: Երբեմն խոր-
հուել ստանալու համար նրանց էին այցելում նույնիսկ իշխանավորները: 
Ի ր գրքի գլուխներից մեկը X V I q . պարսիկ հեղինակ Ֆախրեւպին Ալի Սա-
ֆան ամբալջությամբ նվիրել է Հարուն ալ-Ռաշիդի, Մահմոպ Ղագնավիի և 
այլ մեծամեծների՝ «իմաստուն խենթերի» հետ ունեցած հանդիպումներին9: 

Ն մ ա ն • պատումներ գոյւսթյուն անեն նաև սուֆի բանաստեղծ Բաբա 
Թահերի վերաբերյալ: Այսպես, ըստ դրանցից մեկի, մի անգամ նրան է այ-
ցելում Թուղրիլ բեկը, որին սուֆին նվիրում է սափորի բռնիչից պատրաս-

տաս մատանի: Ավանդված է, ււր քանի դեռ Թուդրիլը կրում էր այդ մատա-
նին, նրան ուղեկցում էին հաջողությունն ու հաղթանակները 1 0 : 

Հայտնի են դեպքեր, երբ մարդիկ «իմաստուն խենթերի» հոգևոր ուժի և 
հռետորական ձիրքի ազդեցության տ ա կ ապաշխարում էին և դառնում 
նրանց գաղափարների հետևորդ: Այս հանգամանքը նույնպես գափս է հաս-
տ ա տ ե լ ս . որ եաւ|աաախևերն իրականում ոչ միայն չէին տառապում հոգե-
կան հիվանդությամբ, այլև ուժեղ, կամային անհատականություններ էին: 
Օրինակ, նշանավոր շե յխ Աբու Սայիդ Աբու-լ-Խեյրը սուֆի դառնալու որո-
շում է կայացրե) Լողման-ե Սարախսիի ազդեցության տակ, Լայխորի 
դրդմամբ է ապաշխարել բանաստեղծ Սանային և այլն : 

Հարկ է նշել, որ բացի կրոնահոգեբանականից, ճգնակեցության այս 
տարատեսակն ունեցել է սոցիալական, քաղաքական և այլ հայեցակետեր: 
'1-րանից բացի, այս երևույթի առաջացումը պայմանավորված է եւլել նաև 
այն հատուկ վերաբերմունքով, որ ւրպւեր շարունակ ցուցաբերվում էր խևե-
բի հանդեպ: Միայն այս բոլոր հայեցակետերի համադրումով է հնարավոր 
հւսվատախևության օբյեկտիվ, համակողմանի ուսումնասիրությունը: 

EKATERINA KHACHATRYAN 

ON RELIGIOUS-PSYCHOLOGICAL ASPECTS O F T H E PHENOMENON 
OF THE YURODIVIES 

(Summary) 

There were persons in Christianity who voluntarily refused to use their mind and 
took themselves for madmen. They have been called "Yurodivies, God's fools". 
A similar phenomenon in Is lam also exists. 
In the Islamic iradition such persons are known as oqala-ye majanin ( "wise 
madmen") , majzuban, etc. Many of them, in spite o f refusal to use intellect, had а 
special shajp mentality. They also had the ability to make miracles, which, ac-
cording Lo the Islamic tradilion, is the highest manifestation of the divine love. 
The people under the influencc of the "wise madmen" often repentanced and 
became their foIlowers.The existence o f such a phenomenon both in the Christi-
anity and Is lam once more corroborates many common features o f these two 
religions. 

